Նախագիծ

------------------

Արձանագրային

«Պատ​մության  և  մշակույթի  անշարժ  հուշարձանների ու պատմական մի​ջավայրի  պահ​պա​նու​թյան  և  օգտագործման  մասին»  Հայաստանի Հան​րապետության օրենքում լրա​ցում կատարելու մասին», «Հա​յաս​տա​նի Հանրապետության  հողային օրենս​գրքում լրացում կատարելու մա​սին»  և  «Վարչական  իրավախախտումների  վերաբերյալ Հայաստանի Հան​րապետության  օրենս​գրքում  փոփոխություններ  կատարելու  մա​սին»  Հայաստանի Հանրապետության  օրենքների նախագծերի փա​թե​թի լրամշակված տարբերակի վերաբերյալ Հայաստանի Հան​րա​պե​տու​թյան կառավարության եզրակացության նախագծի մասին

----------------------------------------------------------------------------------------------

Հավանություն տալ «Պատ​մության և մշակույթի անշարժ հուշարձանների ու պատմական մի​ջավայրի պահ​պա​նու​թյան և օգտագործման մասին» Հայաստանի Հան​րապետության օրենքում լրա​ցում կատարելու մասին», «Հա​յաս​տա​նի Հանրապետության  հողային օրենս​գրքում լրացում կատարելու մա​սին» և «Վարչական իրավախախտումների վերաբերյալ Հայաստանի Հան​րապետության օրենս​գրքում փոփոխություններ կատարելու մա​սին» Հայաստանի Հանրապետության օրենքների նախագծերի փա​թե​թի լրամշակված տարբերակի վերաբերյալ Հայաստանի Հան​րա​պե​տու​թյան կառավարության եզրակացության նախագծին և այն սահմանված կարգով ներկայացնել Հայաստանի Հանրապետության Ազգային ժողով:

Ե. Զախարյան

Ամալյա Ենգոյան ______________ ՙ   ՚ փետրվարի 2012 թ.

Կարեն Մարգարյան ____________ ՙ   ՚ փետրվարի 2012 թ.
Արթուր Սարգսյան _____________ ՙ   ՚ փետրվարի 2012 թ.
ՆԱԽԱԳԻԾ
      ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

      ԱԶԳԱՅԻՆ  ԺՈՂՈՎԻ  ՆԱԽԱԳԱՀ








        պարոն  ՍԱՄՎԵԼ ՆԻԿՈՅԱՆԻՆ 

Հարգելի պարոն Նիկոյան

Ձեզ ենք ներկայացնում Հայաստանի Հանրապետության կառավարության եզրակա​ցու​թյունը Հայաստանի Հանրապետության Ազգային ժողովի պատգամավորներ Ռուզաննա Առա​քել​յա​նի, Վահան Հովհաննիսյանի,  Արմեն Ռուստամյանի և Արա Նռանյանի` օրենսդրական նա​խա​ձեռ​​նության կարգով ներկայացրած «Պատ​մության և մշակույթի անշարժ հուշարձանների ու պատ​​մական մի​ջավայրի պահ​պա​նու​թյան և օգտագործման մասին» Հայաստանի Հան​րա​պե​տու​թյան օրենքում լրա​ցում կատարելու մասին», «Հա​յաս​տա​նի Հանրապետության  հողային օրենս​​գրքում լրացում կատարելու մա​սին» և «Վարչական իրավախախտումների վերաբերյալ Հա​յաս​տա​նի Հան​րապետության օրենս​գրքում փոփոխություններ կատարելու մա​սին» Հայաս​տա​նի Հան​րապետության օրենքների նախագծերի փա​թե​թի լրամշակված տարբերակի վերա​բեր​յալ: 

1. Նախագծերի փաթեթում առկա են ներքին հակասություններ և անորոշություններ: Մասնավորապես.
1) «Պատ​մության և մշակույթի անշարժ հուշարձանների ու պատ​մական մի​ջավայրի պահ​պա​​նու​թյան և օգտագործման մասին» Հայաստանի Հան​րա​պե​տության օրենքում լրա​ցում կա​տա​րելու մասին» Հայաստանի Հանրապետության օրենքի նախագծով նախատեսվում է հողերի նպա​տակային նշանակության փոփոխումն իրականացնել հնագիտական պեղումների պար​տա​դիր պայմանով: Առաջարկությունն ենթադրում է լրացուցիչ ծախսերի անհրա​ժեշ​տություն` առանց նշելու պեղումների ֆինանսավորման աղբյուրները ու իրականացման ժամ​կետ​ները: Հստա​կեցման կարիք ունի նաև թե ովքեր են իրականացնելու պեղումները: Մինչդեռ փաթեթով ներ​կայացված «Հայաստանի Հանրապետության հողային օրենսգրքում փոփոխություն կա​տա​րե​լու մա​սին» Հայաստանի Հանրապետության օրենքի նախագծով պահանջվում է ոչ թե պե​ղում​նե​րի, այլ դիագնոստիկայի իրականացում, որն այլ գործընթաց է ենթադրում: Բացի դրանից Հա​յաս​տանի Հանրապետության օրենսդրությամբ «հնագիտական դիագնոստիա» հաս​կա​ցությունը նախատեսված չէ,
2) «Հայաստանի Հանրապետության հողային օրենսգրքում փոփոխություն կա​տարելու մա​սին» Հայաստանի Հանրապետության օրենքի նախագծով սահմանվում է, որ հողամասերի նպա​տակային նշա​նա​կության փոփոխության դեպքում բա​ցա​ռություն են կազ​մելու ջերմոցային, անաս​նապա​հա​կան, թռչնաբուծական, պտուղ-բան​ջա​րե​ղե​նի սառնարա​նա​յին պահպանության տնտեսություն​նե​րի և ձկնաբուծական արհեստական լճերի հա​մար օգ​տա​գործվող հողամասերը, մինչ​դեռ «Պատ​մու​թյան և մշակույթի անշարժ հուշարձանների ու պատ​մա​կան միջավայրի պահ​պա​նության և օգ​տագործման մասին» Հայաստանի Հան​րա​պե​տու​թյան օրենքում լրացում կա​տա​րելու մասին» Հայաստանի Հանրապետության օրենքի նա​խա​գծով սահ​ման​վում է, որ հու​շար​ձանների հետախուզման և հնագիտական պեղումներ կատար​վե​լու են նաև հո​ղերի նպա​տա​կա​յին նշանակությունը փոփոխելու ժամանակ` առանց բացառու​թյան: 

   
2. «Վարչական իրավախախտումների վերաբերյալ Հայաստանի Հան​րապետության օրենս​​​գրքում փոփոխություններ կատարելու մա​սին» Հայաստանի Հանրապետության օրենքի նա​խագծի 2-րդ հոդվածով պաշտոնատար անձանց համար սահմանված սանկցիան պետք է նա​խատեսի նաև տուգանքի նվազագույն չափը:
 Նույն հոդվածի 2-րդ մասով տեղական ինքնակառավարման մարմինների նկատմամբ նախատեսված վարչական պատասխանատվությունն իրավաչափ չէ և այն անհրաժեշտ է հանել, քանի որ, համաձայն «Տեղական ինքնակառավարման մասին» Հայաստանի Հանրապետության օրենքի 41-րդ հոդվածի, հուշարձանների պահպանությունն ամրագրված է որպես կամավոր լիազորություն, այլ ոչ թե պարտադիր կամ պատվիրակված: Հետևաբար տեղական ինքնա​կա​ռա​վար​ման մարմինների պաշտոնատար անձանց համար պատասխանատվություն պետք է սահ​մանվի միայն պատմության և մշկութային հուշարձանների պահպանության կանոնները խախ​տե​լու համար, ինչն արդեն իսկ նախատեսված է հոդվածի 1-ին մասով:

3. Ներկայացված օրենքների նախագծերն անհրաժեշտ է համապատաս​խա​նեց​նել «Իրա​վա​կան ակտերի մասին» Հայաստանի Հանրապետության  օրենքով նախատեսված  օրենս​դրա​կան տեխնիկայի կանոններին:

1) «Պատ​մության և մշակույթի անշարժ հուշարձանների ու պատ​մական մի​ջավայրի պահ​պա​​նու​թյան և օգտագործման մասին» Հայաստանի Հան​րա​պե​տության օրենքում լրա​ցում կա​տա​րելու մասին» Հայաստանի Հան​րա​պե​տության օրենքի նախագծի 1-ին հոդվածն անհրաժեշտ է խմբագրել և համապատասխանեցնել «Իրավական ակտերի մասին» Հայաստանի Հան​րա​պե​տու​թյան օրենքի 39-րդ հոդվածի 3-րդ մասի պահանջներին, որոնց համաձայն օրենսգրքի լրիվ ան​վանումը հիշատակելիս դրանում հետևյալ հաջորդականությամբ ներառվում են «Հայաստանի Հան​րապետության» բառերը, դրա ընդունման օրը և օրենսգրքի վերնագիրը:

 Նույն դիտողությունը վերաբերում է «Հայաստանի Հանրապետության հողային օրենս​գրքում լրացում կատարելու մասին» Հայաստանի Հանրապետության օրենքի նախագծի 1-ին հոդ​վածին:

2) «Հայաստանի Հանրապետության հողային օրենսգրքում լրացում կատարելու մասին» Հայաստանի Հան​րա​պե​տության օրենքի նախագծի 1-ին հոդվածում «ենթակետի» բառն ան​հր​ա​ժեշտ է փոխարինել «կետի» բառով, 
3) «Վարչական իրավախախտումների վերաբերյալ Հայաստանի Հանրապետության օրենս​​գրքում փոփոխություններ կատարելու մասին» Հայաստանի Հանրապետության օրենքի նախագծի 1-ն հոդվածում «պարբերության» բառն անհրաժեշտ է փոխարինել «մասի» բառով` նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները:

Հայաստանի Հանրապետության կառավարությունը կիսում է օրենսդրական նախա​ձեռ​նու​թյան հեղինակների մտահոգությունը նոր հուշարձանների հայտնաբերման, շինարարական աշ​խատանքների ժամանակ հուշարձանների վնասման հետագա վտանգից խուսափելու և հու​շար​ձանների պահապանության խնդիրների կարգավորման անհրաժեշտության հարցում, սա​կայն գտնում է, որ նշված օրենքների նախագծերը հստակեցման և միմյանց հետ համապատաս​խա​նեց​ման կարիք ունեն:


Ելնելով շարադրվածից` Հայաստանի Հանրապետության կառավարությունը դեմ է ներ​կա​յաց​ված օրենքների նախագծերի փաթեթի ընդունմանը:

Միաժամանակ հայտնում ենք, որ, ներկայացված օրենքների նախագծերի փաթեթը Հա​յաս​​տանի Հանրապետության Ազգային ժողովում քննարկելիս, հարակից զեկուցմամբ հանդես կգա Հայաստանի Հանրապետության կառավարությանն առընթեր անշարժ գույքի կադաստրի պե​տական կոմիտեի նախագահի տեղակալ Աշոտ Մուսայանը:

Ներկայացնում ենք օրենքների նախագծերի փաթեթի ընդունման դեպքում ընդունու​մից հետո դրանց կատարումն ապահովող Հայաստանի Հանրապետության կառա​վա​րու​թյան որո​շում​​ների կամ այլ իրավական ակտերի ցանկը և ժամանակացույցը` 
Հայաստանի Հանրապետության կառա​վա​րու​թյան որոշումները.

 «Հուշարձանների հետախուզման աշխատանքների և հնագիտական դիագնոստիկայի անց​կաց​ման կարգը սահմանելու մասին», 2 ամիս,

«Հայաստանի Հանրապետության կառավարության 2011 թվականի դեկտեմբերի 29-ի N 1918-Ն և 2002 թվականի մայիսի 11-ի N 498 որոշումների մեջ լրացումներ և փոփոխություններ կա​​տարելու մասին», 4 ամիս:
Կից ներ​կա​յաց​վող փաստաթղթերում տրվում է օրենքների նախագծերի կարգավոր​ման ազդե​ցու​թյան գնահատականը: 


Հարգանքով`






ՏԻԳՐԱՆ  ՍԱՐԳՍՅԱՆ
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 

ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ
«Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքում լրացում կատարելու մասին», «Հայաստանի Հանրապետության հողային օրենսգրքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ
«Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքում լրացում կատարելու մասին», «Հայաստանի Հանրապետության հողային օրենսգրքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքների նախագծերն իրենց մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չեն պարունակում:
ԵԶՐԱԿԱՑՈՒԹՅՈՒՆ

«Պատմության և մշակույթի անշարժ հուշարձանների ու պատմական միջավայրի պահ​​պա​նու​թյան և օգտագործման մասին» ՀՀ օրենքում լրացում կատարելու մա​սին», «Հայաստանի Հանրապետության հողային օրենսգրքում լրացում կատարելու մասին» և «Վարչական իրավախախտումների վերաբերյալ Հայաստանի Հան​րա​պե​տու​թյան օրենսգրքում փոփոխություններ կատարելու մասին» Հայաստանի Հանրա​պե​տության օրենքների նախագծերի փաթեթի լրամշակված տարբերակի բյու​ջե​տային բնագավառում կարգավորման ազդեցության գնահատման
          «Վարչական իրավախախտումների վերաբերյալ Հայաստանի Հանրապետության օրենս​գր​քում փոփոխություններ կատարելու մասին» Հայաստանի Հանրապետության օրեն​քի նա​խա​գծով հողամասի ոչ նպատակային նշանակությամբ օգտագործելը, հողամասերի գոր​ծառ​նա​կան նշանակության և հողատեսքի ինքնակամ փոփոխությունը չկանխելու, ինչպես նաև պատ​մության և մշակույթի հուշարձանների պահպանության և օգտագործման կանոնները խախ​տե​լու համար նախատեսվում է տուգանքների բարձրացում: 

         Հաշվի առնելով վերոշարադրյալը` ներկա​յացված նա​խագծի ընդունումը ենթադրում է Հա​յաստանի Հան​րա​պետու​թ​յան պե​տական բյու​ջեի եկա​մուտների ավելացում, սակայն, հաշվի առնելով վերոնշյալ խախտումների ան​կան​խա​տե​սե​լիու​թյան փաս​տը` վերոնշյալ օրենքի նախագծի բյուջետային բնագա​վա​ռում կարգա​վոր​ման ազ​դե​ցության կոնկրետ գնահատում հնարավոր չէ իրա​կա​նաց​նել: 

        Ինչ վերաբերում է ՀՀ պետական բյուջեի ելքերի փոփոխմանը, ապա բյուջետային բնագավառում կար​գա​վոր​ման ազդեցության գնահատման վերաբերյալ եզրակացություն հնարավոր է ներկայացնել Հայաստանի Հան​րա​պետության կառավարության 2010 թվականի հոկ​տեմ​բերի 28-ի նիստի N 42 ար​ձա​նա​գրային որոշմամբ նախատեսված հաշվարկներով հիմնավորված տեղեկատվության առ​կայության պայմաններում:

ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ

 ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

«Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում լրացում կատարելու մասին», «Հայաստանի Հանրապետության հողային օրենսգրքում  լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքների նախագծի ընդունման դեպքում

«Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում լրացում կատարելու մասին», «Հայաստանի Հանրապետության հողային օրենսգրքում  լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքների ընդունումը առողջապահության բնագավառի վրա ազդեցություն չի ունենա:  

ԵԶՐԱԿԱՑՈՒԹՅՈՒՆ
«Պատմության և մշակույթի անշարժ հուշարձանների ու պատմական մի​ջա​վայ​րի պահ​պանության և օգտագործման մասին» Հայաստանի Հանրապետության օրեն​քում լրացում կատարելու մասին», «Հայաստանի Հանրապետության հողային օրենս​գրքում լրացում կատարելու մասին» և «Վարչական իրավախախտումների վերա​բերյալ Հայաստանի Հանրապետության օրենսգրքում փոփոխություններ կատարելու մասին» ՀՀ օրենքների նախագծերի մրցակցության բնագավառում կարգավորման ազդեցության գնահատման

«Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում լրացում կատարելու մասին», «Հայաստանի Հանրապետության հողային օրենսգրքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» ՀՀ օրենքների նախագծերով (այսուհետ` Նախագծեր) կարգավորվում է նոր հուշարձանների հայտնաբերման  և հուշարձանների պահպանության հետ կապված խնդիրները:

Նախագծերով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծերի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծերի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

եզրակացություն

««Պատմության և մշակույթի անշարժ հուշարձանների ու պատմական միջա​վայ​րի պահպանության եւ օգտագործման մասին» ՀՀ օրենքում լրացում կատարելու մա​սին», ««ՀՀ հողային օրենսգրքում լրացում կատարելու մասին» և «Վարչական իրա​վախախտումների վերաբերյալ ՀՀ օրենսգրքում փոփոխություններ կատարելու մա​սին» ՀՀ օրենքների նախագծերի տնտեսական, այդ թվում` փոքր և միջին ձեռ​նար​կատիրության բնագավառում կարգավորման ազդեցության գնահատման

««Պատմության և մշակույթի անշարժ հուշարձանների ու պատմական միջավայրի պահպանության եւ օգտագործման մասին» ՀՀ օրենքում լրացում կատարելու մասին», ««ՀՀ հողային օրենսգրքում լրացում կատարելու մասին» և «Վարչական իրավախախտումների վերաբերյալ ՀՀ օրենսգրքում փոփոխություններ կատարելու մասին» ՀՀ օրենքների նախագծերի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա նախատեսվում է բացասական ազդեցություն:

· Նախագծով հողերի նպատակային նշանակության փոփոխության դեպքում սահմանվում է պարտադիր հնագիտական դիագնոստիկայի անցկացման պահանջ սեփականատիրոջ կողմից իր իսկ միջոցների հաշվին, ինչը կհանգեցնի տնտեսվարողների ֆինանսական ծախսերի ավելացմանը:
· Նախագիծը տարընթերցման տեղիք է տալիս (դիտողությունները ներկայացվում են գրությամբ), որի արդյունքում կառուցապատողների և հողամասերի սեփականատերերի համար կավելանա վարչարարությունը:
Եզրակացություն

<<Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին>> Հայաստանի Հանրապետության օրենքում լրացում կատարելու մասին>>, <<Հայաստանի Հանրապետության հողային օրենսգրքում լրացում կատարելու մասին>> և <<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին>> Հայաստանի Հանրապետության օրենքների նախագծերի /այսուհետ` նախագծեր/  սոցիալական պաշտպանության ոլորտում  կարգավորման ազդեցության գնահատման
Նախագծերի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին> N 18-Ն որոշման համաձայն:


Սոցիալական պաշտպանության ոլորտում նախագծերն ունեն չեզոք ազդեցություն: 
ԱԶԴԵՑՈՒԹՅԱՆ  ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում լրացում կատարելու մասին», «Հայաստանի Հանրապետության հողային օրենսգրքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքների նախագծերի լրամշակված տարբերակների բնապահպանության

բնագավառում  կարգավորման

1. «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում լրացում կատարելու մասին», «Հայաստանի Հանրապետության հողային օրենսգրքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքների (այսուհետ` օրենքներ) նախագծերի լրամշակված տարբերակների ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Օրենքների նախագծերի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Օրենքների  նախագծերով կատարվող լրացումները և փոփոխությունները  բնապահպանության ոլորտին չեն առնչվում, այդ  ոլորտը կանոնակարգող իրավական ակտերով ամրագրված uկզբունքներին  և պահանջներին չեն հակասում: 
Օրենքների կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

375023, ù. ºñ¨³Ý, ²ñß³ÏáõÝÛ³ó 7,

(        + (3741) 587828

ü³ùë   + (3741) 526562
	
	____________№ ________________

Ò»ñ_____________ ³é  _______________________


ՀՀ կառավարության աշխատակազմի
ղեկավար պարոն Դ. Սարգսյանին
Հարգելի պարոն Սարգսյան
Ի կատարումն Հայաստանի Հանրապետության վարչապետի 08.02.2012թ. 02/10.1/1514-12 հանձնարարականի 2-րդ կետի` <<Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին Հայաստանի Հանրապետության օրենքում լրացում կատարելու մասին>>, <<Հայաստանի Հանրապետության հողային օրենսգրքում լրացում կատարելու մասին>> և <<Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին>> Հայաստանի Հանրապետության օրենքների նախագծերի լրամշակված տարբերակներին ազդեցության գնահատական տրամադրելու վերաբերյալ հայտնվում է հետևյալը.

<<Իրավական ակտերի մասին>> Հայաստանի Հանրապետության օրենքի 27.1. հոդվածի պահանջների համաձայն` Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեն չի հանդիսանում` ֆիզիկական և իրավաբանական անձանց համար առաջացող վարչարարության հետ կապված ծախսերի, բնապահպանական, սոցիալական, առողջապահական, տնտեսական, ներառյալ` փոքր և միջին ձեռնարկատիրության, մրցակցության, հակակոռուպցիոն, բյուջետային բնագավառներում ազդեցության գնահատող մարմին: 

Օրենքների նախագծերի վերաբերյալ Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի կողմից 15.02.2012թ. N Ե/2.2/861-12 գրությամբ ներկայացվել է եզրակացություն:   

  ՀՀ առողջապահության, ֆինանսների, արդարադատության, աշխատանքի և սոցիալական հարցերի, բնապահպանության և էկոնոմիկայի  նախարարություններրի կարծիքները կցվում են:

Առդիր   1  ֆայլ:  

Հարգանքով`







Ե. Զախարյան
Ֆ. Բաշոյան
Ա.Ստեփանյան
  56 83 91

Հեռ. 56-61-85. Ֆաքս 52-65-77

Էլ. փոստ: secretariat@mineconomy.am
Վեբ կայք: www.mineconomy.am
	ՀՀ ԿԱ ԱՆՇԱՐԺ ԳՈՒՅՔԻ ԿԱԴԱՍՏՐԻ 

ՊԵՏԱԿԱՆ ԿՈՄԻՏԵԻ ՆԱԽԱԳԱՀ 

ՊԱՐՈՆ ԵՐՎԱՆԴ ԶԱԽԱՐՅԱՆԻՆ 


Հարգելի պարոն Զախարյան

Քննության առնելով «Պատմության և մշակույթի անշարժ հուշարձանների ու պատմական միջավայրի պահպանության եւ օգտագործման մասին» ՀՀ օրենքում լրացում կատարելու մասին», «ՀՀ հողային օրենսգրքում լրացում կատարելու մասին» և «Վարչական իրավախախտումների վերաբերյալ ՀՀ օրենսգրքում փոփոխություններ կատարելու մասին» ՀՀ օրենքների նախագծերը (այսուհետ՝ Նախագիծ)` ՀՀ էկոնոմիկայի նախարարությունը հայտնում է հետևյալը.

· «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքում լրացում կատարելու մասին» ՀՀ օրենքի նախագծով ըստ էության սահմանվում է նպատակային նշանակությունը փոխելու դեպքում դիագնոստիկա կատարելու նպատակը և չի սահմանում որ նպատակային նշանակության փոփոխության համար է այն պարտադիր:

· «ՀՀ հողային օրենսգրքում լրացում կատարելու մասին» ՀՀ օրենքի նախագծից հստակ չի հասկացվում, թե երբ է հողամասի սեփականատերը հնագիտական դիագնոստիակա կատարում` հողամասի նպատակային նշանակությունը փոխելուց հետո, թե դրանից առաջ:

· Սահմնաված չէ հնագիտական դիագնոստիկայի եզրակացություն ստանալուց հետո շինարարական աշխատանքների կատարման արդյունքում նոր հուշարձանների հայտնաբերման դեպքում հետագա քայլերի հաջորդականությունը:

· Չեն սահմանվում հնագիտական դիագնոստիկա անցկացնող լիազոր մարմինը, հնագիտական դիագնոստիկայի համապատասխան եզրակացության տրամադրման ժամկետները և ծառայության վճարները:

· Հաշվի առնելով այն հանգամանքը, որ ՀՀ բոլոր համայնքները պետք է ունենան գլխավոր հատակագծեր, սակայն դեռ ոչ բոլորն ունեն այն, ուստի պատմության և մշակույթի անշարժ հուշարձանների ու պատմական միջավայրի պահպանության արդյունավետության ապահովման համար նպատակահարմար է հողային ցանկացած աշխատանքներ սկսելուց առաջ իրականացնել հնագիտական դիագնոստիկա` վերջինիս համար պահանջվող ծախսերը կատարելով պետական միջոցների հաշվին:

Ամփոփելով    վերոգրյալը   կարծում   ենք,    որ   նման   ձևաչափով   ներկայացված 

Նախագիծը կարող է տարընթերցման տեղիք տալ, ինչը կառուցապատողների և հողամասերի սեփականատերերի համար կավելացնի վարչարարությունը, ուստի Նախագիծը լրամշակման կարիք ունի:

Միաժամանակ, կից ներկայացվում են Նախագծի տնտեսական, այդ թվում նաև փոքր և միջին ձեռնարկատիրության, ինչպես նաև մրցակցության բնագավառներում կարգավորման ազդեցության գնահատման եզրակացությունները:

Առդիր` 2 էջ: 

Հարգանքով`





ՏԻԳՐԱՆ ԴԱՎԹՅԱՆ

	____________№ ________________

Ò»ñ_____________ ³é  _______________________


ՀՀ կառավարության աշխատակազմի
ղեկավար պարոն Դ. Սարգսյանին
Հարգելի պարոն Սարգսյան

Ի կատարումն ՀՀ վարչապետի 08.02.20112թ. N02/10.1/1514-12 հանձնարարականի, «Պատ​մության և մշակույթի անշարժ հուշարձանների ու պատմական միջավայրի պահ​պա​նու​թյան և օգտագործման մասին» ՀՀ օրենքում լրացում կատարելու մասին», «ՀՀ հողային օրենս​գրքում լրացում կատարելու մասին» և «Վարչական իրավախախտումների վերաբերյալ ՀՀ օրենս​գրքում փոփոխություններ կատարելու մասին» ՀՀ օրենքների նախագծերի լրամշակված տարբերակի վարեբարյալ հայտնվում է հետևյալը:


 Առաջարկվող փոփոխությունների հիմնական իմաստը կայանում է նրանում, որ հողամա​սե​րի նպատակային նշանակությունը փոփոխելուց առաջ պետք է անցկացնել հուշարձանների հե​տախուզման աշխատանքներ և հնագիտական դիագնոստիկա` հնարավոր նոր հուշարձաններ հայտ​նաբերելու նպատակով, սակայն «ՀՀ Հողային օրենսգրքում փոփոխություն կատարելու մա​սին» ՀՀ օրենքի լրամշակված տարբերակով սահմավում է, որ հողամասերի նպատակային նշա​նա​կության փոփոխության դեպքում բացառություն են կազմելու ջերմոցային, անաս​նապա​հա​կան, թռչնաբուծական, պտուղ-բանջարեղենի սառնարանային պահպանության տնտեսություն​նե​րի և ձկնաբուծական արհեստական լճերի համար օգտագործվող հողամասերը, իսկ «Պատ​մու​թյան և մշակույթի անշարժ հուշարձանների ու պատմական միջավայրի պահպանության և օգ​տագործման մասին» ՀՀ օրենքում լրացում կատարելու մասին» ՀՀ օրենքի նախագծով սահ​ման​վում է, որ հուշարձանների հետախուզման և հնագիտական պեղումներ կատարվելու են նաև հո​ղերի նպատակային նշանակությունը փոփոխելու ժամանակ` առանց բացառության, ուստի գտնում ենք, որ նշված օրենքների նախագծերը հստակեցման և միմյանց հետ համապատաս​խա​նեց​ման կարիք ունեն:


ՀՀ հողային օրենսգրքում նշված դրույթ ավելացնելուց հետո անհրաժեշտություն կառա​ջա​նա սահմանել հողամասերի նպատակային նշանակությունը փոփոխելուց առաջ հուշար​ձան​ների հետախուզման աշխատանքների և հնագիտական դիագնոստիկայի անցկացման կարգը:

Միաժամանակ առաջարկում ենք հուշարձանների հետախուզման աշխատանքների և հնագիտական դիագնոստիկայի անցկացման կարգը սահմանելուց հետո երկամսյա ժամկետում ՀՀ կառավարության 2011 թվականի դեկտեմբերի 29-ի N 1918-Ն  և 2002 թվականի մայիսի 11-ի N 498 որոշումների մեջ լրացումներ և փոփոխություններ կատարել:

ՀՀ ֆինանսների, մշակույթի և արդարադատության նախարարություններրի կարծիքները կցվում են:

Առդիր   1  ֆայլ:  

Հարգանքով՝







Ե. Զախարյան
  Ֆ. Բաշոյան
Ա.Ստեփանյան 56 83 91

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱՐԴԱՐԱԴԱՏՈՒԹՅԱՆ ՆԱԽԱՐԱՐ



	0078 Երևան, Հալաբյան 41 ա, հեռ. 380389

Էլ. փոստ` press@moj.am


Հայաստանի Հանրապետության

կառավարությանն առընթեր 

                                                                             անշարժ գույքի կադաստրի պետական կոմիտեի նախագահ

 պարոն Ե. Զախարյանին
Ի կատարումն ՀՀ կառավարության 2012 թ. փետրվարի 08-ի
02/10.1/1514--12 թվակիր հանձնարարականի
Հարգելի պարոն Զախարյան
           Կից ներկայացնում ենք «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքում լրացում կատարելու մասին», «Հայաստանի Հանրապետության հողային օրենսգրքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» 
Հայաստանի Հանրապետության օրենքների նախագծերի առնչությամբ Հայաստանի Հանրապետության արդարադատության նախարարության պետական փորձագիտական եզրակացությունը, ինչպես նաև  հակակոռուպցիոն բնագավառում կարգավորման ազդեցության գնահատման վերաբերյալ եզրակացությունը:

Հարգանքով՝







Հ. ԹՈՎՄԱՍՅԱՆ

Կատարող` Իրավական ակտերի փորձաքննության գործակալություն,

Կ. Թորոսյան, հեռ. 380-227
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքում լրացում կատարելու մասին», «Հայաստանի Հանրապետության հողային օրենսգրքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքների նախագծերի վերաբերյալ

1.
Օրենքի նախագծի 1-ին հոդվածն անհրաժեշտ է խմբագրել և համապատասխանեցնել «Իրավական ակտերի մասին» Հայաստանի Հանրապետության օրենքի 39-րդ հոդվածի 3-րդ մասի պահանջներին, որոնց համաձայն օրենսգրքի լրիվ անվանումը հիշատակելիս դրանում հետևյալ հաջորդականությամբ ներառվում են «Հայաստանի Հանրապետության» բառերը, դրա ընդունման օրը և օրենսգրքի վերնագիրը:

 Նույն դիտողությունը վերաբերում է «Հայաստանի Հանրապետության հողային օրենսգրքում լրացում կատարելու մասին» ՀՀ օրենքի նախագծի 1-ին հոդվածին:

2.
«Հայաստանի Հանրապետության հողային օրենսգրքում լրացում կատարելու մասին» ՀՀ օրենքի նախագծի 1-ին հոդվածում «ենթակետի» բառն անհրաժեշտ է փոխարինել «կետի» բառով, իսկ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքի նախագծի 1-ն հոդվածում «պարբերության» բառն անհրաժեշտ է փոխարինել «մասի» բառով` նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջները:


3.
Գտնում ենք, որ «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքի նախագծի 2-րդ հոդվածով պաշտոնատար անձանց համար սահմանված սանկցիան պետք է նախատեսի նաև տուգանքի նվազագույն չափը:
Նույն հոդվածի 2-րդ մասի անհրաժեշտությունը չկա, քանի որ տեղական ինքնակառավարման մարմինների պաշտոնատար անձանց համար  պատասխանատվություն պետք է սահմանվի միայն պատմության և մշկութային հուշարձանների պահպանության կանոնները խախտելու համար, ինչն արդեն իսկ նախատեսված է հոդվածի 1-ին մասով:
Միաժամանակ հայտնում ենք, որ ՀՀ արդարադատության նախարարության կողմից մշակվել և ՀՀ կառավարություն է ներկայացվել «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքի նախագիծը, որն ավելի խիստ սանկցիաներ է նախատեսում պատմության և մշակութային հուշարձանների պահպանության և օգտագործման կանոնները խախտելու համար:

Իրավական ակտերի փորձաքննության
գործակալության պետ՝






Կ. ԽՏՐՅԱՆ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ 

ԱՆՇԱՐԺ  ԳՈՒՅՔԻ  ԿԱԴԱՍՏՐԻ 

ՊԵՏԱԿԱՆ ԿՈՄԻՏԵԻ ՆԱԽԱԳԱՀ
     ՊԱՐՈՆ  ԵՐՎԱՆԴ  ԶԱԽԱՐՅԱՆԻՆ    
           Ի  կատարումը  ՀՀ վարչապետի 2012 թվականի                                                                                                           

          փետրվարի 8-ի N02/10.1/1514-12 հանձնարարականի                                                            

                     Հարգելի  պարոն Զախարյան

       ՀՀ ֆինանսների նախարարությունը ՀՀ Ազգային ժո​ղովի պատգամավորների կողմից օրենսդրական նախաձեռնության կարգով ներկայացված «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» ՀՀ օրենքում լրացում կատարելու մասին», «Հայաստանի Հանրապետության հողային օրենսգրքում լրացում կատարելու մասին» և «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին» Հայաստանի Հանրապետության օրենքների նախագծերի փաթեթի լրամշակված տարբերակի վերաբերյալ սկզբունքային առարկություններ չունի, պայմանով, որ այն չի առաջացնի ՀՀ պետական բյուջեից լրացուցիչ հատկացումների անհրաժեշտություն:

                Միաժամանակ, Հայաստանի Հանրապետության կառավարության 2009 թվականի սեպտեմբերի 10-ի N 1021-Ն որոշման համաձայն` կից ներկայացնում ենք Նախագծի բյուջետային բնագավառում կարգավորման ազդեցության գնահատման եզրակացությունը:


Հարգանքով՝





ՎԱՉԵ  ԳԱԲՐԻԵԼՅԱՆ 

Կատարող`   

Ն.Նորեկյան
հեռ.  59-52-61

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՄՇԱԿՈՒՅԹԻ ՆԱԽԱՐԱՐ



	N--------------------------         ''--------''  -------------------------2012թ.


ՀՀ կառավարության առընթեր անշարժ

գույքի կադաստրի պետական կոմիտեի 

նախագահ պրն Ե. ԶԱԽԱՐՅԱՆԻՆ

                    Հարգելի պարոն Զախարյան

          Ի կատարումն ՀՀ վարչապետի 2012 թվականի փետրվարի 8-ի                                    N 02/10.1/1514-12 հանձնարարականի` հայտնում ենք, որ «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում լրացումներ կատարելու մասին» և <<Վարչական իրավախախտումների վերաբերյալ ՀՀ օրենսգրքում փոփոխություններ կատարելու մասին>> Հայաստանի Հանրապետության օրենքների նախագծերի ընդունման դեպքում այլ իրավական ակտերի ընդունման կամ միջոցառումների իրականացման անհրաժեշտություն չկա: 
    Միաժամանակ առաջարկում ենք <ՀՀ հողային օրենսգրքում լրացում կատարելու մասին>>  Հայաստանի Հանրապետության օրենքի նախագծի 1-ին հոդվածից հանել <<կառավարության սահմանված կարգով>> բառերը, քանի որ արդեն իսկ ՀՀ կառավարության  2001 թվականի հունվարի 17-ի N 30  որոշմամբ սահմանված է հողամասի նպատակային նշանակությունը փոխելու կարգը: 
Հարգանքով՝








Հ. ՊՈՂՈՍՅԱՆ
Կատ.` Գ. Մոմջյան
Հեռ.` 523903
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

1. ՀՀ անշարժ գույքի կադաստրի պետական կոմիտեի նախագահ
         պարոն Երվանդ Զախարյանին (հավաք)
  ՀՀ ֆինանսների նախարար 

         պարոն Վաչե Գաբրիելյանին 
  ՀՀ արդարադատության նախարար
         պարոն Հրայր Թովմասյանին
   ՀՀ մշակույթի նախարար
         տիկին Հասմիկ Պողոսյանին 

   -----------------------------------------------------------

     ՀՀ վարչապետի հանձնարարությամբ` խնդրում եմ քննության առնել և ներկայացնել եզ​րա​​կացություն, նշելով կառավարության որոշման կամ այլ իրա​վա​կան ակտի ընդունման անհրաժեշտության դեպքում դրանց ընդուն​ման նա​խա​տես​վող ժամկետները:    Ժամկետ` 5 օր:

2. ՀՀ անշարժ գույքի կադաստրի պետական կոմիտեի նախագահ
         պարոն Երվանդ Զախարյանին (հավաք)
   ՀՀ առողջապահության նախարար
          պարոն Հարություն Քուշկյանին 

   ՀՀ ֆինանսների նախարար 

         պարոն Վաչե Գաբրիելյանին 
   ՀՀ էկոնոմիկայի նախարար
         պարոն Տիգրան Դավթյանին 

   ՀՀ արդարադատության նախարար
         պարոն Հրայր Թովմասյանին 

   ՀՀ աշխատանքի և սոցիալական հարցերի նախարար

         պարոն Արթուր Գրիգորյանին

   ՀՀ բնապահպանության նախարար
        պարոն Արամ Հարությունյանին 

--------------------------------------------------------------

     ՀՀ վարչապետի հանձնարարությամբ` խնդրում եմ քննության առ​նել և տա​լ ՀՀ օրենքների նախագծերի ազդեցության գնա​հա​տա​կանը։               Ժամկետ` 10 օր:
3. ՀՀ տարածքային կառավարման նախարար, փոխվարչապետ
       պարոն Արմեն Գևորգյանին
------------------------------------------------------------------------------------
4. Տիկին Ամալյա Ենգոյանին
    պարոն Կարեն Մարգարյանին

    պարոն Արթուր Սարգսյանին
-------------------------------------------

        Խնդրում եմ ամփոփել եզրակացությունները և պատրաստել պատասխանի նախագիծ: 
        Ժամկետ` 3 օր:
Դավիթ Սարգսյան
.......-ը .................-ի, 20....... թ.

հ/հ..........................

Կատարող. Պետրոս Քացախյան
Հեռ. 515731

Նախագիծ
Պ-897-11.05.2010-ԳԿ-010/0
ԼՐԱՄՇԱԿՎԱԾ ՏԱՐԲԵՐԱԿ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Պատմության եւ մշակույթի անշարժ հուշարձանների ու պատմական միջավայրի պահպանության եւ օգտագործման մասին» Հայաստանի Հանրապետության օրենքում լրացում կատարելու մասին

Հոդված 1. Պատմության եւ մշակույթի անշարժ հուշարձանների ու պատմական միջավայրի պահպանության եւ օգտագործման մասին ( 1998 թ. նոյեմբերի 11, ՀՕ-261) Հայաստանի Հանրապետության օրենքի հոդված 24 -ը  լրացնել նոր հետեւյալ բովանդակությամբ դ) կետով. 
« դ) հողերի նպատակային նշանակությունը փոփոխելու ժամանակ` հետագա աշխատանքների ընթացքում  նոր հուշարձանների հայտնաբերման եւ վնասելու հետագա վտանգից խուսափելու նպատակով:»: 
Հոդված 2. Սույն օրենքն ուժի մեջ է մտնում պաշտոնական հրապարակման հաջորդ օրը: 

Նախագիծ
Պ-8971-11.05.2010-ԳԿ-010/0
ԼՐԱՄՇԱԿՎԱԾ ՏԱՐԲԵՐԱԿ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Հայաստանի Հանրապետության հողային օրենսգրքում լրացում կատարելու մասին

Հոդված 1. Հայաստանի Հանրապետության Հողային օրենսգրքի (2001թ. մայիսի 2, ՀՕ-185) 7-րդ հոդվածի 8-րդ մասի 1-ին ենթակետի «հողամասի սեփականատերը,» բառերից հետո լրացնել. 

«կառավարության սահմանած կարգով՝ սեփական միջոցների հաշվին, հնագիտական դիագնոստիկա կատարելուց հետո»: 

Հոդված 2. Սույն օրենքն ուժի մեջ է մտնում պաշտոնական հրապարակման հաջորդ օրը: 
Նախագիծ
Պ-8972-11.05.2010-ԳԿ-010/0
ԼՐԱՄՇԱԿՎԱԾ ՏԱՐԲԵՐԱԿ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

Վարչական իրավախախտումների վերաբերյալ Հայաստանի Հանրապետության օրենսգրքում փոփոխություններ կատարելու մասին

Հոդված 1.  Հայաստանի Հանրապետության (1985թ.Դեկտեմբերի 06, ԳԽ, այսուհետ` օրենսգիք) Վարչական իրավախատումների վերաբերյալ օրենսգրքի հոդված 54 -ի 3-րդ պարբերության «հարյուրհիսնապատիկի չափով» բառերը փոխարինել «հինգհարյուրապատիկի չափով » բառերով: 
Հոդված 2. Օրենսգրքի հոդված 95-ը շարադրել նոր խմբագրությամբ. 

«Հոդված 95. Պատմության և մշակույթի հուշարձանների պահպանության և օգտագործման կանոնները խախտելը 

Պատմության և մշակույթի հուշարձանների պահպանության և օգտագործման կանոնները խախտելը` 

առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի տասնապատիկից մինչև քսանապատիկի չափով և պաշտոնատար անձանց նկատմամբ` հիսնապատիկի չափով: 

Տեղական ինքնակառավարման մարմինների պահպանության տակ գտնվող հուշարձանները վնասելը 

առաջացնում է տուգանք տեղական ինքնակառավարման մարմինների պաշտոնատար անձանց նկատմամբ հարյուրհիսնապատիկից մինչև երկուհարյուրապատիկի չափով:» 

Հոդված 3. Սույն օրենքն ուժի մեջ է մտնում պաշտոնական հրապարակման հաջորդ օրը: 

ՕՐԵՆՔԻ ԸՆԴՈՒՆՄԱՆ ՀԻՄՆԱՎՈՐՈՒՄ 
Փաթեթը նպատակ ունի կարգավորելու հուշարձանների հայտնաբերման, պահպանության եւ օգտագործման հարաբերությունները: 

ՀՀ Հողային օրենսգիրքը սահմանում է հողերի նպատակային նշանակության փոփոխության կարգը: Նպատակային նշանակությունը փոփոխվում է միայն կառավարության որոշումով: 

Հնագետների հետ քննարկումներից պարզ է դառնում, որ կարգավորված չեն այն խնդիրները, որոնք կապված են նպատակային նշանակության փոփոխության հետեւյալ մասի հետ: 

Հինականում թույլտվությունը  տրամադրվում է հուշարձանների ցուցակներից ելնելով` եթե նշված չէ , որ տվյալ հողատարածքում հուշարձան կա, ապա այդ հողամասում կարելի է կատարել հողի նպատակային նշանակության փոփոխություն և հնարավոր է դառնում կատարել շինարարական աշխատանքներ: Իսկ երբ աշխատանքների ընթացքում հայտնաբերվում է հուշարձան, եթե իհարկե սեփականատերը բարեխիղճ է և հայտնում է համապատասխան մարմիններին, արդեն հուշարձանը այնքան վնասված է լինում, որ վերականգնելը անհնար է դառնում, քանի որ արդեն հողի շերտը վնասված է լինում և ամբողջ ինֆորմացիան անհնար է դառնում վերականգնել: Այս դեպքում որևէ պատիժ կիրառելը կարծում ենք չի կարող փրկել հուշաձանը: 

Այդ իմաստով նպատակային նշանակությունը փոխելուց առաջ ճիշտ է անցկացնել հուշարձանների հետախուզական աշխատանքներ և  հնագիտական դիագնոստիկա հնարավոր նոր հուշարձանների հայտնաբերման նպատակով, այնուհետև կատարել մնացած աշխատանքները: 
Հնագիտական դիագնոստիկան կատարվում է սեփականատիրոջ միջոցներով: Իսկ հնագիտական դիագնոստիկա կատարելու միջին ժամկետը կազմում է՝ 7-10 օր, որը մեծ խաչընդոտներ չի ստեղծի կառուցապատողի համար: 
ՈՒսումնասիրել ենք Եվրոպական երկրների փորձը` տվյալ ոլորտի օրենսդրությունը: Բոլոր զարգացած երկրներում կիրառվում է այս փորձը և նույնիսկ օտարերկրյա կազմակերպությունները, որոնք գործունեություն են ծավալում ՀՀ- ում, նրանք անկախ ՀՀ օրենքի պահանջից դիմում են համապատասխան մասնագետներին, ստանում հավաստագիր` /սերտիֆիկատ/ առ այն, որ նշված հողակտորում հուշարձան չկա, այնուհետեւ կատարում են իրենց աշխատանքները: 

Կարծում ենք, որ այս օրենսդրական ներդրումը մեր իրավական համակարգում դրական ազդեցություն կունենա Հայաստանի Հանրապետությունում նոր հուշարձանների բացահայտման և պահպանման գործում: 

Տեղական ինքնակառավարման մարմիններին ՀՀ օրենսդրությամբ (Տեղական ինքնակառավարման մասին ՀՀ օրենք, Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին Հայաստանի Հանրապետության օրենք և այլն) արդարացիորեն տրված է հուշարձանների նկատմամբ պահպանության լիազորություն, քանի որ Հայաստանի Հանրապետությունը հանդիսանում է «թանգարան բաց երկնքի տակ» և անհնար է ամեն հուշարձանի պահպանության համար «նշանակել հսկիչ»: 

Տեղական ինքնակառավարման մարմիններին է հանձնված նաև հողամասը ոչ նպատակային նշանակության օգտագործեումը և հողատեսքի  ինքնակամ փոփոխելը չկանխելը: 
Հողատեսքի ինքնակամ փոփոխման ժամանակ տեղական ինքնակառավարման մարմինները տեղյակ են լինում դրա մասին և տեսականորեն անհնար է, որևէ համայնքում կատարվեն հողային աշխատանքներ և տեղական ինքնակառավարման մարմինները տեղյակ չլինեն: Այդ պատճառով նման դեպքերը կանխելու միջոց է նախատեսել օրենսդիրը` տեղական ինքնակառավարման մարմիններին խախտման համար վարչական պատիժ նշանակելը: 

Բայց ցանկացած պատիժ պետք է լինի համարժեք: Իսկ ներկայիս հողատեսքի ինքնակամ փոփոխության համար օրենսդրությամբ սահմանված վարչական պատիժը շատ քիչ է, իսկ հուշարձանների պահպանության համար ընդհանրապես սահմանված չէ, որը կարծում ենք օրենսդրական բացթողում է: 

Ստեղծվում է մի պատկեր , որ տրված է լիազորություն` հուշարձանների պահպանության, բայց նախատեսված չէ սանկցիա /պատիժ/, չկատարելու կամ թերանալու համար, այսինքն ստեղծված չէ օրենքի կատարման երաշխիքներ: 

Օրենքի նախագծերի փաթեթի ընդունումը կկարգավորի նոր հուշարձանների հայտնաբերման, շինարարական աշխատանքների ժամանակ հուշարձանները վնասելու հետագա վտանգից խուսափելու և հուշարձանների պահապանության խնդիրները: 

	Հոդված 24.
	ՀՈՒՇԱՐՁԱՆՆԵՐԻ ՀԵՏԱԽՈՒԶՄԱՆ և ՀՆԱԳԻՏԱԿԱՆ ՊԵՂՈՒՄՆԵՐԻ ՆՊԱՏԱԿՆԵՐԸ


 

Հուշարձանների հետախուզում և հնագիտական պեղումներ կատարվում են`

ա) պատմության, հնագիտության, ճարտարապետության և արվեստի պատմության, ազգագրության և այլ բնագավառներում` գիտության զարգացման նպատակով.

բ) հուշարձանների կամ դրանց պահպանության գոտիների տարածքներում գյուղատնտեսական, շինարարական կամ այլ աշխատանքների ընթացքում հուշարձանները ուսումնասիրելու, վավերագրելու, պահպանելու, իսկ բացառիկ դեպքերում` տեղափոխելու նպատակով.

գ) հուշարձանների ամրակայման, վերականգնման և դրանց տարածքի բարեկարգման նախագծեր կազմելու և իրականացնելու նպատակով:

դ) հողերի նպատակային նշանակությունը փոփոխելու ժամանակ` հետագա աշխատանքների ընթացքում  նոր հուշարձանների հայտնաբերման և վնասելու հետագա վտանգից խուսափելու նպատակով:
ՀՀ ՀՈՂԱՅԻՆ ՕՐԵՆՍԳԻՐՔ
	ՀՈԴՎԱԾ 7.
	ՀՈՂԵՐԻ ՆՊԱՏԱԿԱՅԻՆ ՆՇԱՆԱԿՈՒԹՅՈՒՆԸ, ՀՈՂԱՏԵՍՔԵՐԸ, ԳՈՐԾԱՌՆԱԿԱՆ ՆՇԱՆԱԿՈՒԹՅՈՒՆԸ


 
1. Հողերի նպատակային նշանակությունը որոշակի նպատակների համար հողերի օգտագործման և շահագործման պայմանների, հատկանիշների և առանձնահատկությունների համալիրն է:

2. (մասն ուժը կորցրել է 23.06.11 ՀՕ-228-Ն)
3. Հողատեսքը գյուղատնտեսական և անտառային նշանակության հողերի այն հատկանիշների համալիրն է, որը բնութագրում է դրանց գործառնական օգտագործումը:

4. Հողամասի գործառնական նշանակությունը նորմատիվ իրավական ակտերով, քաղաքաշինական ու հողաշինարարական փաստաթղթերով ամրագրված ֆիզիկական, որակական և նորմատիվային հատկանիշների համալիրն է, որը ներառում է հողամասի թույլատրված օգտագործումների և դրանց փոփոխությունների շրջանակը:

5. Հողերի նպատակային նշանակությունը, հողատեսքերն ու գործառնական նշանակությունը և հողերի օգտագործման նկատմամբ սահմանափակումները նշվում են`

1) հողամասեր տրամադրելու (փոխանցելու) կամ հատուկ պահպանվող տարածքների և այլ նշանակության հողերի օգտագործման համար հատուկ իրավական ռեժիմներ սահմանելու մասին պետական կառավարման ու տեղական ինքնակառավարման մարմինների որոշումներում.

2) հողամասի նկատմամբ իրավունք հավաստող վկայականներում, պայմանագրերում և այլ փաստաթղթերում.

3) անշարժ գույքի պետական միասնական կադաստրի փաստաթղթերում.

4) պետական գրանցման փաստաթղթերում.

5) համայնքների հողերի օգտագործման սխեմաներում, գլխավոր հատակագծերում:

6. Հողերի իրավական ռեժիմը սահմանվում է օրենքների և նորմատիվ իրավական ակտերի հիման վրա:

Հողատեսքերի և գործառնական նշանակության հողերի դասակարգումն իրականացնում են լիազորված պետական մարմինները:

7. Սույն օրենսգրքով, այլ օրենքներով և դրանց հիման վրա ընդունված նորմատիվ իրավական ակտերով սահմանված հողերի նպատակային և գործառնական նշանակությունն ինքնակամ փոփոխելը հիմք է`

1) պետական կառավարման և տեղական ինքնակառավարման մարմինների ակտերը, ինչպես նաև դրանց հիման վրա հողամասերի առնչությամբ կնքված գործարքները դատական կարգով անվավեր ճանաչելու համար.

2) հողի նկատմամբ իրավունքների պետական գրանցումը մերժելու համար:

8. Սահմանել, որ`

1) քաղաքացիների կամ իրավաբանական անձանց սեփականությունը հանդիսացող հողամասերի նպատակային նշանակությունը սեփականատիրոջ նախաձեռնությամբ սահմանված կարգով փոփոխելու դեպքում, բացառությամբ` ջերմոցային, անասնապահական, թռչնաբուծական, պտուղ-բանջարեղենի սառնարանային պահպանության տնտեսությունների և ձկնաբուծական արհեստական լճակների համար օգտագործվող հողամասերի, հողամասի սեփականատերը, կառավարության սահմանած կարգով՝ սեփական միջոցների հաշվին, հնագիտական դիագնոստիկա կատարելուց հետո ըստ գույքի գտնվելու վայրի, եռամսյա ժամկետում համայնքային բյուջե է մուծում հողամասերի կադաստրային արժեքների` նպատակային նշանակության փոփոխման պահին առկա տարբերությունը, եթե հողամասի նպատակային նշանակության փոփոխումից հետո դրա կադաստրային արժեքն ավելի բարձր է, քան մինչև փոփոխումը.

2) ջերմոցային, անասնապահական, թռչնաբուծական, պտուղ-բանջարեղենի սառնարանային պահպանության տնտեսությունների և ձկնաբուծական արհեստական լճակների համար օգտագործվող հողամասերի սեփականատերերը հողամասերի կադաստրային արժեքների` նպատակային նշանակության փոփոխման պահին առկա տարբերությունը համայնքային բյուջե են մուծում մեկ տարվա ժամկետում, եթե հողամասի նպատակային նշանակության փոփոխումից հետո դրա կադաստրային արժեքն ավելի բարձր է, քան մինչև փոփոխումը.

3) մինչև 1000 քառակուսի մետր ջերմոցային, անասնապահական, թռչնաբուծական, պտուղ-բանջարեղենի սառնարանային պահպանության տնտեսությունների և մինչև 5000 քառակուսի մետր ձկնաբուծական արհեստական լճակների կառուցման համար օգտագործվող հողամասերի կադաստրային արժեքների տարբերության վճարում չի կատարվում, և կառուցապատում իրականացնելիս համապատասխան չափի հողամասի նպատակային նշանակությունը համարվում է փոփոխված` համայնքի ղեկավարի կողմից որոշում ընդունելուց և շինարարության թույլտվություն տալուց հետո, որն արտացոլվում է հողային ֆոնդի ընթացիկ հաշվառման տվյալներում և ամենամյա հողային հաշվեկշիռներում: Սույն կետում նշված չափերը գերազանցելու դեպքում հողամասի ամբողջ մակերեսի նպատակային նշանակությունը փոփոխվում է սահմանված կարգով, իսկ վճարումները կատարվում են սույն կետում նշված մակերեսները գերազանցող մակերեսների մասով:

(7-րդ հոդվածը լրաց. 01.03.11 ՀՕ-61-Ն, փոփ., խմբ. 23.06.11 ՀՕ-228-Ն)

 
	Հոդված 54.
	Հողամասերը ոչ նպատակային նշանակությամբ օգտագործելը, հողամասերի գործառնական նշանակությունը կամ հողատեսքերն ինքնակամ փոփոխելը, ինչպես նաև այդպիսի խախտումները չկանխելը


Հողամասերը ոչ նպատակային նշանակությամբ օգտագործելը` 

առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի հարյուրապատիկի չափով: 

Հողամասերի գործառնական նշանակությունը և հողատեսքերի ինքնակամ փոփոխելը` 

առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի հիսնապատիկի չափով: 

Հողամասը ոչ նպատակային նշանակությամբ օգտագործելը, հողամասերի գործառնական նշանակության և հողատեսքերի ինքնակամ փոփոխությունը չկանխելը` 

առաջացնում է տուգանքի նշանակում պաշտոնատար անձանց նկատմամբ` սահմանված նվազագույն աշխատավարձի հարյուրհիսնապատիկի չափով հինգհարյուրապատիկի չափով: 

(54-րդ հոդվածը փոփ. 04.06.91, 02.09.93 ՀՕ-79, 11.12.02 ՀՕ-495-Ն)
	Հոդված 95.
	Պատմության և կուլտուրայի հուշարձանների պահպանության և օգտագործման կանոնները խախտելը


Պատմության և կուլտուրայի հուշարձանների պահպանության և օգտագործման կանոնները խախտելը` 

առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի տասը տոկոսից մինչև հիսուն տոկոսի չափով և պաշտոնատար անձանց նկատմամբ` երեսուն տոկոսից մինչև դրա լրիվ չափը: 

(95-րդ հոդվածը խմբ. 02.09.93 ՀՕ-79) 
«Հոդված 95. Պատմության և մշակույթի հուշարձանների պահպանության և օգտագործման կանոնները խախտելը 

Պատմության և մշակույթի հուշարձանների պահպանության և օգտագործման կանոնները խախտելը` 

առաջացնում է տուգանքի նշանակում քաղաքացիների նկատմամբ` սահմանված նվազագույն աշխատավարձի տասնապատիկից մինչև քսանապատիկի չափով և պաշտոնատար անձանց նկատմամբ` հիսնապատիկի չափով: 

Տեղական ինքնակառավարման մարմինների պահպանության տակ գտնվող հուշարձանները վնասելը 

առաջացնում է տուգանք տեղական ինքնակառավարման մարմինների պաշտոնատար անձանց նկատմամբ հարյուրհիսնապատիկից մինչև երկուհարյուրապատիկի չափով:» 
	Հոդված 41.
	Համայնքի ղեկավարի գործունեությունը կրթության, մշակույթի և երիտասարդության հետ տարվող աշխատանքների բնագավառում


Կրթության, մշակույթի և երիտասարդության հետ տարվող աշխատանքների բնագավառում համայնքի ղեկավարն իրականացնում է հետևյալ պարտադիր լիազորությունը. 

- կազմակերպում և կառավարում է համայնքային ենթակայության դպրոցների, մանկապարտեզների, ակումբների, մշակույթի տների, գրադարանների, կրթական և մշակութային այլ հիմնարկների ու կազմակերպությունների գործունեությունը, դրանց շահագործման և նորոգման աշխատանքները: 

Համայնքի ղեկավարը սույն բնագավառում իրականացնում է պետության պատվիրակած հետևյալ լիազորությունը. 

- կազմակերպում է Հայաստանի Հանրապետության տոների և հիշատակի օրերի հետ կապված միջոցառումներ: 

Համայնքի ղեկավարը սույն բնագավառում իրականացնում է հետևյալ կամավոր լիազորությունները. 

1) աջակցում է արհեստների, ժողովրդական ստեղծագործության և գեղարվեստական ինքնագործունեության զարգացմանը. 

2) աջակցում է համայնքի տարածքում գտնվող պատմամշակութային հուշարձանների պահպանությանը. 

3) հաշվառում, դասակարգում և տարածում է համայնքի տարածքում գտնվող պատմամշակութային, բնական և տուրիստական-ռեկրեացիոն ռեսուրսների մասին տեղեկատվությունը. 

4) աջակցում է երիտասարդության դերի բարձրացմանը. 

5) աջակցում է հանրակրթական դպրոցների գործունեությանը: 

(41-րդ հոդվածը փոփ. 26.12.02 ՀՕ-493-Ն)

